
FILOSOFIA BATXI1TESTUA IRAKURRI AURRETIK
Testuaren aurkezpena: zergatik irakurtzen dugu? Non kokatzen dugu?
Nor da egilea? Non argitaratu zuen testua? Jakin dezakegu zertarako idatzi zuen?
Titulua irakurri ostean: jakin dezakegu zertan datzan?
Zer dakigu gaiari buruz? Zuen ekarpenak…




Orain testua irakurri eta …
IRAKURTZEN DUZUN BITARTEAN
1.- Azpimarratu ulertzen ez dituzun hitzak
2.- Azpimarratu testuan agertzen diren ideiak



EGIA ETA IKUSPEGIA

Bi pertsona paisaia berari so daude ikuspegi ezberdinetatik. Baina ez dakusate gauza bera. Leku ezberdinetan daudenez, euren aurrean ageri den paisaia ere ezberdina da. Batentzat lehenengo mailan dagoena eta argi eta Garbi zehaztasun guztiekin ageri dena, bestearentzat azken mailan dago eta ilun eta lauso ageri da. Gainera. Bata bestearen atzean jarritako gauzak guztiz edo zatika ezkutatzen diren bezala, pertsona bakoitzak ere  halaxe ikusiko du besteak ikusten dituen paisaia zatiak. Zentzurik izango al luke pertsona bakoitzak bestearen paisaia faltsutzat jotzea?. Ez, jakina; bata bezain egiazkoa da bestea ere. Baina ez luke zentzurik izango, biak ados jarri, eta euren paisaiak berdinak ez direnez, gezurrezkotzat jotzeak ere. Horrek zera esan nahiko luke: egiazko hirugarren paisaia bat dagoela beste bien baldintzen eragipean ez dagoena. Baina ez dago halako paisaia arketiporik, eta ezinezkoa da egotea. Errealitate kosmikoa ikuspegi jakin batetik baino ezin da ikusi.Ikuspegia errealitatearen osagaietako bat da. Ikuspegiak ez du errealitatea desitxuratzen, antolatu baizik.
Bizi bakoitza unibertsoari buruzko ikuspegi bat da. Hobeto esan, bizi bakoitzak dakusana ezin du  beste batek ikusi.Banako bakoitza (pertsona, herri,garai bakoitza) elementu ordezkaezina da egia erdiesteko. Horra hor nola egiak, berez aldaketa historikoetatik at egonda ere, bizi dimentsioa hartzen duen. Garapenak, etengabeko aldaketak eta abentura amaiezinak osatzen dute bizi, unibertsoa. Eta horiek gabe ezingo litzateke egia osoa ezagutu.

ORTEGA Y GASSET: “ Gure garaiko gaia”












TESTUA IRAKURRI OSTEAN
Errealitetetik zer ezagutu dezakegu?
Hirugarren paisaia posiblea litzateke?. Zergatik
Egia eta ikuspegia zer lirateke?
Errealitatea den moduan edo garen moduan da?

